
KOMISIONI I PROKURIMIT PUBLIK 

 

Nr. 1302/7 prot.                                 Datë 19/06/2023 

                

       

V E N D I M 

Nr. 501/2023 

 

Komisioni i Prokurimit Publik, i përbërë nga: 

 

Jonaid Myzyri   Kryetar 

Fiorent Zguro      Nënkryetar 

Anila Malaj  Anëtar 

Kreshnik Ternova Anëtar 

 

Në mbledhjen e datës  19/06/2023 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave 

për skualifikimin e ofertës të paraqitur nga operatori ekonomik 

“GERARD-A” SHPK në procedurën e prokurimit “Proçedurë e 

Hapur” me Nr. REF-67704-04-28-2023, me objekt: “Blerje 

mjete teknologjike për nevojat e Ndërmarrjes së Pastrimit 

Fier”(Kamiona teknologjik për mbetjet urbane (kompaktor)),” 

me fond limit 12.000.000 lekë pa TVSH, parashikuar për tu 

zhvilluar në datën 17.05.2023 nga autoriteti kontraktor, 

Ndërmarrja e Pastrimit Fier. 

   

Ankimues: Operatori Ekonomik “GERARD-A” SHPK 
Adresa: Rruga “Ded Gjo Luli”, me pasurinë e paluajtshme nr. 

6/901, Zona Kadastrale 8350, vol.38, faqe 211, Tiranë. 

 

 

Autoriteti Kontraktor: Ndërmarrja e Pastrimit Fier 

  Adresa: Lagja “11 Janari”, Rruga “Ramiz Aranitasi”, Fier. 

  

Baza Ligjore: Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021, “Për 

miratimin e rregullave të prokurimit publik” i ndryshuar, 

Vendimi i Komisionit të Prokurimit Publik Nr. 766, datë 

13.10.2021 “Për miratimin e rregullave për organizimin dhe 

funksionimin e Komisionit të Prokurimit Publik”, Neni 4, i 

Vendimit të Komisionit të Prokurimit Publik nr. 500/2020 datë 

5.11.2020 “Rregullore për Marrjen e Masave Organizative për 

Ushtrimin e Veprimtarisë së Institucionit të Komisionit të 

Prokurimit Publik gjatë gjendjes së pandemisë së shkaktuar 

nga COVID -19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

 

V ë r e n: 

I 

 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është mbi kufirin e 

ulët monetar, ndaj shqyrtimi dhe vendimmarrja do të bëhet nga të gjithë anëtarët, në përputhje 

me pikën 1, të nenit 30 të ligjit nr. 162/2020 “Për prokurimin publik” dhe Rregullat e 

Prokurimit Publik. 

 

I.2. Operatorët ekonomikë kanë prima facie interes në këtë procedurë prokurimi dhe për këtë 

arsye legjitimohen për të paraqitur ankesë në lidhje me të. 
 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

 

I.4. Operatori ekonomik “GERARD-A” SHPK nuk ka respektuar afatet ligjore të paraqitjes 

së ankesës pranë autoritetit kontraktor. 

 

II 

 

Rrethanat e çështjes 

 

II.1. Në datën 02.05.2023, në Sistemin e Prokurimeve Elektronike është publikuar procedura 

e prokurimit “Proçedurë e Hapur” me Nr. REF-67704-04-28-2023, me objekt: “Blerje mjete 

teknologjike për nevojat e Ndërmarrjes së Pastrimit Fier”(Kamiona teknologjik për mbetjet 

urbane (kompaktor)),” me fond limit 12.000.000 lekë pa TVSH, parashikuar për tu zhvilluar 

në datën 17.05.2023 nga autoriteti kontraktor, Ndërmarrja e Pastrimit Fier. 

 

II.2. Në datë 17.05.2023 autoriteti kontraktor zhvilloi procedurën e prokurimit objekt-ankimi. 

 

II.3. Nga verifikimi në sistemin e prokurimit elektronik (SPE), si dhe referuar informacionit 

të autoritetit kontraktor të dorëzuar pranë Komisionit të Prokurimit Publik, autoriteti 

kontraktor në datë 24.05.2023 ka kryer vlerësimin e ofertave të operatorëve ekonomikë 

pjesëmarrës në këtë procedurë prokurimi të cilët kanë paraqitur ofertat ekonomike (pa 

TVSH), përkatësisht: 

 

1. “GERARD-A” SHPK                   10 500 000      lekë        skualifikuar 

2. “KOMBI INVEST” SHPK        10 800 000      lekë        kualifikuar 

 

II.4. Në datën 24.05.2022, operatori ekonomik “GERARD-A” SHPK është njoftuar 

elektronikisht për vlerësimin e ofertave. Operatori ekonomik  “GERARD-A” SHPK është 

skualifikuar me argumenin e mëposhtëm: 

 

“Operatori ekonomik GERARD – A SHPK me NUIS L12407005L 

Bazuar në Dokumentat Standarte të Tenderit, 2.KRITERET E VECANTA TE KUALIFIKIMIT 

pika 2.3.2, për përmbushjen e këtij kriteri Operatori Ekonomik Ofertues duhet të paraqesë 

katalog Teknik ose skedë teknike për mjetin, i cili/ e cila minimalisht të përmbajë një 

përshkrim të karakteristikave teknike dhe të dhënave të tjera në lidhje me marken, vendin e 

origjinës, vitin e prodhimit, etj të cilat duhet të jenë në përputhje me specifikimet teknike të 

kërkuara nga autoriteti kontraktor përkatësisht sipas shtojcës 5 [Shtojcë për t’u plotësuar 

nga Autoriteti Kontraktor] formulari i specifikimeve teknike. 

 

[Nese materiali/et te cilat do te paraqiten per te permbushur kriterin e mesiperm jane ne 

gjuhe te huaj, ato duhet te perkthehen ne shqip per pjesen e te dhenave teknike te kerkuara si 

dhe te noterizuara].   

Të gjitha dokumentet duhet të jenë origjinale ose kopje të noterizuara 

 

Nga ana e operatorit ekonomik GERARD – A SHPK me NUIS L12407005L është paraqitur 

në SPE për përmbushjen e kriterit të mësipërm, dokumentacion i emërtuar Fier.pdf, i cili 

përmbant  fotokopje  të dokumentacionit  të noterizuar, për të cilin para noterit publik, 

bazuar në vërtetimin e përkthimit NR.REP 4978, datë 21/03/2023, është paraqitur 

përkthyesja e cila ka kërkuar përkthimin dhe noterizimin e këtij dokumentacioni dhe jo 

subjekti ekonomik GERARD - A SHPK si operatori ekonomik ofertues.  

KVO vlerëson se operatori ekonomik nuk ka përmbushur detyrimin e përcaktuar sipas 

kritereve ligjore të DST-së ku nga Operatori ekonomik Të gjitha dokumentet duhet të jenë 

origjinale ose kopje të noterizuara, çka përbën shkak për skualifikim. 

 

Nga ana e operatorit ekonomik GERARD – A SHPK   KVO pasi ka shqyrtuar 

dokumentacionin e emërtuar Fier.pdf,  me të dhënat teknike për tre mjete, konstaton se në një 

prej mjeteve lënda djegëse është “kriogjenik” dhe jo lëndë djegëse “naftë”, siç është 

përcaktuar në specifikimet teknike të Autoritetit Kontraktor për përmbushjen e objektit të 

prokurimit “Blerje mjete teknologjike për nevojat e Ndërmarrjes së Pastrimit Fier” 

(Kamiona teknologjik për mbetjet urbane (kompaktor)”, Mosplotësimi qoftë edhe I një 

specifikimi teknik të vendosur nga Autoriteti Kontraktor e bën ofertën e operatorit ekonomik 

të pavlefshme. çka përbën shkak për skualifikim. 

Këto arsye përbëjnë shkak për skualifikimin e operatorit ekonomik. 

 

II.5. Në datën 30.05.2023 autoriteti kontraktor ka publikuar në Sistemin e Prokurimeve 

Elektronike (SPE), Njoftimin e Fituesit. 

 

II.6. Referuar materialeve të fashikullit të shqyrtimit administrativ rezulton, se në datën 

06.06.2023 operatori ekonomik  “GERARD-A” SHPK ka paraqitur ankesë pranë Komisionit 

të Prokurimit Publik, duke kundërshtuar vendimin e KVO-së mbi skualifikimin e ofertës së 

paraqitur prej tij në  procedurën e mësipërme të prokurimit.    

 

II.7. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, me marrjen e ankesës, Komisioni i Prokurimit Publik e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit Nr. Prot., 1302/2 date 07.06.2023, 

lidhur me  arsyet e skualifikimit  të operatorit ekonomik  “GERARD-A” SHPK, për të cilat 

ngrihen pretendime.      

 

II.8. Me shkresën nr. 5026 prot, datë 09.06.2023 me objekt: “Kërkesë për shqyrtim dhe 

vendimmarrje”, drejtuar KPP-së protokolluar me tonën me nr. 1302/3 prot., datë 12.06.2023, 

është dërguar pranë Komisionit të Prokurimit Publik kërkesa nga ana e Bashkisë Fier në 

lidhje me ankesën e operatorit ekonomik “GERARD-A” SHPK, ku në mënyrë të 

përmbledhur shprehet: 

“[...]....Theksojmë se, njoftimi paraprak i fituesit për procedurën me objekt “Blerje mjete 

teknologjike për nevojat e Ndërmarrjes së Pastrimit Fier”(Kamiona teknologjik për mbetjet 

urbane kompaktor)” me Nr. REF-67704-04-28-2023m është publikuar në datën 30.05.2023, 

në Sistemin e Prokurimit Elektronik (SPE) të APP. 

Ankesa në KPP është bërë me nr. 1302 prot. Datë 06.06.2023, nga subjekti ankimues 

“GERARD-A” shpk (referuar Formularit për publikim të KPP-së, me nr.1302/2 datë 

07.06.2023). 

Brenda afatit 7 ditor nga publikimi I njoftimit të fituesit, të përcaktuar në nenin 110 të LPP-

së, pra Brenda datës 05.06.2023, as pranë Bashkisë Fier, as pranë AK Ndërmarrja e 

Pastrimit Fier (ent vartës I Bashkisë Fier), dhe as pranë KPP Tiranë, nuk ëhtë paraqitur 

ankesë nga OE “GERARD-A” shpk për këtë procedurë prokurimi…..[…]”. 

 

II.9. Me shkresën nr. 325 prot, datë 08.06.2023 me objekt: “Kërkesë për asistencë ligjore për 

zbatimin e rregullave të prokurimit publik”, drejtuar KPP-së protokolluar me tonën me nr. 

1302/4 prot., datë 12.06.2023, është dërguar pranë Komisionit të Prokurimit Publik kërkesa 

për asistencë nga ana e autoritetit kontrakor në lidhje me ankesën e operatorit ekonomik 

“GERARD-A” SHPK. 

 

II.10. Me anë të shkresës nr. 1302/5 prot., datë 13.06.2023, Komisioni i Prokurimit Publik i 

ka kërkuar operatorit ekonomik ankimues “GERARD-A” SHPK të dërgojë pranë Komisionit 

të Prokurimit Publik prova në lidhje me datën e dërgimit të ankesës pranë autoritetit 

kontraktor sa i përket procedurës së prokurimit objekt ankimi si më poshtë vijon: 

“[...].... Autoriteti kontraktor në informacionin e dorëzuar pranë KPP-së me shkresën nr. 325 

prot., datë 12.06.2023, protokolluar me tonën me nr. 1302/4 prot., datë 12.06.2023 ka cituar 

shprehimisht: “... së pari: Pasi ankesa e operatorit ekonomik nk është depozituar as 

zyrtarisht dhe as elektronikisht në ealbania në skedarin ankesa në proces dhe në shqyrtim të 

Autoritetit Kontraktor....”. 

Sa më sipër, me qëllim gjykimin e ankesës të paraqitur, në zbatim të ligjit nr. 44/2015 “Kodi i 

Procedurave Administrative” si dhe Vendimi i Komisionit të Prokurimit Publik Nr. 766/2021, 

datë 13.10.2021 “Për miratimin e rregullave “Për Organizimin dhe Funksionimin e 

Komisionit të Prokurimit Publik”, Komisioni i Prokurimit Publik gjykon të nevojshëm të 

kërkojë nga ana e operatorit ekonomik ankimues “GERARD-A” SHPK paraqitjen e provave 

që vërtetojnë datën e dorëzimit të formularit të ankesës pranë autoritetit kontraktor për 

procedurën e mësipërme të prokurimit.[...]”. 

 

II.11. Me shkresën e datës 19.06.2023, protokolluar me tonën me nr. 1302/6 prot., datë 

19.06.2023 me lëndë “Përgjigje shkresës 1302/5” është depozituar nga operatori ekonomik 

ankimues “GERARD-A” SHPK informacion i kërkuar nga ana e KPP në lidhje me 

procedurën e mësipërme të prokurimit. 

 

II.12. Referuar shkresës të sipërcituar të operatorit ekonomik ankimues “GERARD-A” SHPK 

rezulton se, ky i fundit ka dërguar informacion pranë Komisionit të Prokurimit Publik, si më 

poshtë vijon: 

“[...] Në përgjigje të shkresës Nr 1302/5 prot datë 13.06.2023, shoqeria GERARD – A shpk i 

eshte drejtuar me Formularin e Ankeses ne daen 06.06.2023 vetem Komisionit te Prokurimit 

Publik i cili eshte protokolluar nga ana juaj me nr1302, duke menduar qe nuk ka nevoje ti 

drejtohemi Autoritetit Kontraktual Drejtoria e Pastrimit Fier. 

 

Ne perfundim nuk i jemi drejtuar me shkrese as depozituar as zyrtarisht as elektronikisht 

Autoritetit Kontraktuar Drejtoria e pastrimit Fier, por vetem Komisionit te Prokurorimeve 

Publike.[...]”. 

 

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj, si dhe informacionit të 

autoritetit kontraktor, 

 

Arsyeton 

 

III.1. Në datën 02.05.2023, në Sistemin e Prokurimeve Elektronike është publikuar procedura 

e prokurimit “Proçedurë e Hapur” me Nr. REF-67704-04-28-2023, me objekt: “Blerje mjete 

teknologjike për nevojat e Ndërmarrjes së Pastrimit Fier”(Kamiona teknologjik për mbetjet 

urbane (kompaktor)),” me fond limit 12.000.000 lekë pa TVSH, parashikuar për tu zhvilluar 

në datën 17.05.2023 nga autoriteti kontraktor, Ndërmarrja e Pastrimit Fier. 

 

III.1.1. Referuar materialeve të depozituara në Komisionin e Prokurimit Publik, rezulton se 

në datën 24.05.2023, autoriteti kontraktor ka njoftuar operatorët ekonomikë pjesëmarrës, me 

anë të sistemit të prokurimeve elektronike (S.P.E.), mbi rezultatet e vlerësimit të Komisionit 

të Vlerësimit të Ofertave, të cilët kanë paraqitur ofertat ekonomike (pa TVSH) në procedurën 

e mësipërme të prokurimit. Njëkohësisht operatori ekonomik  “GERARD-A” SHPK është 

njoftuar nëpërmjet sistemit të prokurimeve elektronike (SPE) në lidhje me arsyen e 

skualifikimit.   

III.1.2. Nga verifikimet e kryera në sistemin e prokurimeve elektronike, Komisioni i 

Prokurimit Publik konstaton, se  nga ana e autoriteti kontraktor është publikuar njoftimi  i 

fituesit (njoftimi i anulimit)  në SPE në datën 30.05.2023. 

 

III.1.3. Në nenin 110, pikat 2, 7 dhe 8 “Afatet për ankimim” të Ligjit 162/2020 “Për 

Prokurimin Publik”, parashikon shprehimisht se:  

 

“2. Në procedurat e prokurimit mbi kufirin e lartë monetar, në rastin e ankesave për 

vendimin e vlerësimit/klasifikimit përfundimtar, operatorët ekonomikë kanë të drejtë të 

ankohen brenda 10 ditëve nga publikimi i njoftimit të fituesit ose publikimi i njoftimi të 

anulimit.  

Në procedurat e prokurimit nën kufirin e lartë monetar ky afat është 7 ditë. 

7. Në rast se operatori ekonomik nuk paraqet ankesën brenda afateve të parashikuara në këtë 

nen, atëherë nuk ka mundësi të ushtrojë më të drejtën e ankimit pranë autoritetit ose entit 

kontraktor dhe Komisionit të Prokurimit Publik. 

8. Të shtunat, të dielat dhe ditët e festave zyrtare nuk pengojnë fillimin dhe kohëzgjatjen e 

afateve. Kur dita e fundit e një afati bie e shtunë, e diel ose një ditë feste zyrtare, afati 

mbaron në ditën e punës që vjen pas saj. Ankesa quhet e pranuar në ditën e depozitimit të saj 

pranë autoritetit kontraktor dhe Komisionit të Prokurimit Publik.”. 

 

III.1.4. Në nenin 111, pika 1, të Ligjit 162/2020 “Për Prokurimin Publik”, parashikohet 

shprehimisht se: 

 

“1. Operatori ekonomik ankimues dërgon njëkohësisht ankesën në autoritetin ose entin 

kontraktor dhe Komisionin e Prokurimit Publik. Rregulla të posaçme për mënyrën e 

paraqitjes së ankesës përcaktohen në rregullat e prokurimit publik.”. 

 

Neni 112, pikat 1 dhe 2 të Ligjit 162/2020 “Për Prokurimin Publik”, parashikon shprehimisht 

se:  

 

“1. Me marrjen e ankesës, autoriteti ose enti kontraktor konfirmon në databazën e të dhënave 

të publikuara nga Komisioni i Prokurimit Publik që ankesa është paraqitur pranë këtij 

institucioni. Nëse autoriteti ose enti kontraktor konstaton se ankesa nuk është paraqitur në 

Komisionin e Prokurimit Publik, e refuzon atë si të pavlefshme.  

2. Pasi konfirmon se ankesa është paraqitur në Komisionin e Prokurimit Publik, autoriteti 

ose enti kontraktor pezullon vazhdimin e procedurës së prokurimit deri në shqyrtimin 

plotësisht të ankesës, përfshirë edhe nxjerrjen e një vendimi nga Komisioni i Prokurimit 

Publik.”. 

 

III.1.5. Referuar bazës ligjore të sipërcituar, Komisioni i Prokurimit Publik gjykon, se afati 

për dorëzimin e ankesës pranë Komisionit të Prokurimit Publik dhe autoritetit kontraktor, në  

procedurat e prokurimit nën kufirin e lartë monetar, në rastin e ankesave për procesin e 

vlerësimit të ofertave, është 7 ditë nga publikimi i njoftimit të fituesit ose i njoftimit të 

anulimit.  

Në rastin konkret referuar verifikimeve në Sistemin e Prokurimit Elektronik, si dhe 

informacionit të dërguar nga ana e bashkisë fier me shkresën nr. 5026 prot, datë 09.06.2023 

me objekt: “Kërkesë për shqyrtim dhe vendimmarrje”, drejtuar KPP-së protokolluar me tonën 

me nr. 1302/3 prot., datë 12.06.2023 si dhe shkresës së dërguar nga ana e autoritetit 

kontraktor me nr. 325, datë 08.06.2023 me object: “Kërkesë për asistencë ligjore për 

zbatimin e rregullave të prokurimit publik”, drejtuar KPP-së protokolluar me tonën me nr. 

1302/4 prot., datë 12.06.2023, rezulton se nga ana e autoritetit kontraktor është  publikuar 

njoftimi i fituesit në satë 30.05.2023. KPP vëren, se operatori ekonomik  “GERADR-A” 

SHPK ka dorëzuar ankesë pranë Komisionit të Prokurimit Publik më datë 06.06.2023, i cili 

kërkon kualifikimin e tij në procedurën e mësipërme të prokurimit, ndërkohë nga verifikimi i 

sistemit të prokurimeve elektronike (S.P.E), rezulton se autoriteti kontraktor ka publikuar në 

sistemin elektronik të prokurimit aktin e “njoftim-fituesi” në datën 30.05.2023, moment 

procedural nga i cili fillon afati i ankimimit për operatorët ekonomikë pjesëmarrës.    

 

III.1.6. Komisioni i Prokurimit Publik gjykon, se referuar nenit 111, pika 1 të ligjit 

nr.162/2020 “Për prokurimin publik”, operatori ekonomik ankimues dërgon njëkohësisht 

ankesën në autoritetin ose entin kontraktor dhe Komisionin e Prokurimit Publik. Në rastin 

konkret referuar dokumentacionit të administruar rezulton, se operatori ekonomik ankimues 

ka dorëzuar ankesë pranë Komisionit të Prokurimit Publik pas afatit të parashikuar nga neni 

110, pika 2 e Ligjit 162/2020 “Për prokurimin publik”, i cili parashikon se  

 

“2. Në procedurat e prokurimit mbi kufirin e lartë monetar, në rastin e ankesave për 

vendimin e vlerësimit/klasifikimit përfundimtar, operatorët ekonomikë kanë të drejtë të 

ankohen brenda 10 ditëve nga publikimi i njoftimit të fituesit ose publikimi i njoftimi të 

anulimit. Në procedurat e prokurimit nën kufirin e lartë monetar ky afat është 7 ditë.”, 

 

Referuar parashikimeve të sipërcituara, llogaritja e afatit për ankim pranë autoritetit 

kontraktor dhe njëherazi pranë Komisionit të Prokurimit Publik, nis ditën e publikimit të 

njoftimit të fituesit apo njoftimit të anulimit dhe përfundon në ditën e 7-të. Në rastin konkret, 

afati i  paraqitjes së ankesës pranë autoritetit kontraktor dhe njëkohësisht pranë Komisionit të 

Prokurimit Publik ka filluar më datë 30.05.2023. Në këtë kuptim KPP gjykon, se  ankesa e 

mësipërme e depozituar në Komisionin e Prokurimit Publik në datën 06.06.2023, 

konsiderohen të paraqitura pas afatit ligjor të  ankimimit, duke mos u legjitimuar ratione 

temporis.  

 

Në nenin 118, pika 2, gërma “a” të Ligjit nr.162/2020 “Për prokurimin publik” të ndryshuar 

parashikohet se:  

 

“ Përpara lidhjes së kontratës, Komisioni i Prokurimit Publik ka të drejtë: të refuzojë 

ankesën, për shkak të mosplotësimit të elementeve të domosdoshme për shqyrtimin e saj, 

sipas parashikimeve të nenit 111 të këtij ligji”.  

 

III.1.7. Akoma më tej referuar shkresës së autoritetit kontraktor me nr. 325, datë 08.06.2023 

me objekt: “Kërkesë për asistencë ligjore për zbatimin e rregullave të prokurimit publik”, 

drejtuar KPP-së protokolluar me tonën me nr. 1302/4 prot., datë 12.06.2023 si dhe shkresës 

së operatorit ekonomik “GERARD-A” SHPK datë 19.06.2023, protokolluar me tonën me nr. 

1302/6 prot., datë 19.06.2023 me lëndë “Përgjigje shkresës 1302/5” rezulton se ashtu sikurse 

është pranuar edhe vet nga pala e interesuar operatori ekonomik “GERARD-A” SHPK, ky i 

fundit nuk ka paraqitur ankesë pranë AK duke mos përmbushur detyrimin ligjor të përcaktuar 

në pikën 1 të nenit 111 neni të ligjit nr.162/2020 “Për prokurimin publik”: “1. Operatori 

ekonomik ankimues dërgon njëkohësisht ankesën në autoritetin ose entin kontraktor dhe 

Komisionin e Prokurimit Publik. 

Rregulla të posaçme për mënyrën e paraqitjes së ankesës përcaktohen në rregullat e 

prokurimit publik.”. Çfar do të thotë se sipas parashikimeve të mësipërme brenda afatit të 

përcaktuar në ligj është e domosdoshme që ankesa të paraqitet njëherazi në autoritet 

kontraktor dhe në KPP. Me qellim që autoriteti kontraktor të shqyrtojë ankesën dhe mbi 

bazën e vendimmarrjes së këtij të fundit Komisioni i prokurimit Publik të shprehet me 

vendim deklarativ ose përfundimtar mbi ankesën. Në këtë rast operatori ekonomik ankimues 

nuk ka ezauruar rrugët ligjore për paraqitjen e ankesës. 

 

Sa më sipër arsyetuar, Komisioni i Prokurimit Publik gjykon, se ankesa e dorëzuar nga 

operatori ekonomik ankimues, nuk ka përmbushur detyrimin për ndjekjen e afateve ligjore të 

ankimimit si dhe nuk ka përmbushur kushtet formale të dorëzimit të ankesës njëherazi pranë 

autoritetit kontraktor dhe KPP-së, ndaj përbën shkak për mospranimin e ankesës nga ana e 

Komisionit të Prokurimit Publik.  

 

Komisioni i Prokurimit Publik rithekson bindjen e tij, se për shkak të specifikës së 

prokurimeve publike, respektimi i afateve është i një rëndësie thelbësore, e me ndikim të 

drejtpërdrejtë në efikasitetin e procedurës, ndaj edhe i qëndron strikt rregullit të parashikuar 

nga ligji i prokurimit publik si lex specialis mbi lëndën. 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”, i ndryshuar, Vendimit të Këshillit të Ministrave nr. 261, 

datë 17.03.2010 “Për përcaktimin e tarifës dhe të rregullave për pagimin e saj, në një 

procedurë ankimimi, pranë Komisionit të Prokurimit Publik”, Vendimit të Komisionit të 

Prokurimit Publik Nr. 766, datë 13.10.2021 “Për miratimin e rregullave “Për Organizimin 

dhe Funksionimin e Komisionit të Prokurimit Publik”, nenit 4, të Vendimit të Komisionit të 

Prokurimit Publik nr. 500/2020 datë 5.11.2020 “Rregullore për Marrjen e Masave 

Organizative për Ushtrimin e Veprimtarisë së Institucionit të Komisionit të Prokurimit Publik 

gjatë gjendjes së pandemisë së shkaktuar nga COVID -19”, Komisioni i Prokurimit Publik, 

njëzëri,  

 

 

Vendos: 

 

1. Të mos pranojë ankesën e operatorit ekonomik  “GERARD-A” SHPK në procedurën 

e prokurimit “Proçedurë e Hapur” me Nr. REF-67704-04-28-2023, me objekt: 

“Blerje mjete teknologjike për nevojat e Ndërmarrjes së Pastrimit Fier”(Kamiona 

teknologjik për mbetjet urbane (kompaktor)),” me fond limit 12.000.000 lekë pa 

TVSH, parashikuar për tu zhvilluar në datën 17.05.2023 nga autoriteti kontraktor, 

Ndërmarrja e Pastrimit Fier. 

2. Autoriteti kontraktor lejohet të vijojë me hapat e mëtejshëm të procedurës së 

prokurimit. 

3. Ngarkohet zyra e financës të kryejë veprimet përkatëse për derdhjen në Buxhetin e 

Shtetit të tarifës financiare të paguar nga operatorët “GERARD-A” ShPK.  

4. Kundër këtij vendimi mund të bëhet ankim në Gjykatën Administrative të Apelit. 

5. Kopje e këtij vendimi i dërgohet për njoftim Agjencisë së Prokurimit Publik. 

 

Ky vendim hyn në fuqi menjëherë.  

 

 

KOMISIONI I PROKURIMIT PUBLIK 

 

 

    Nënkryetar            Anëtar                         Anëtar 

  Fiorent Zguro                 Kreshnik Ternova                       Anila Malaj 

 

 

 

       Kryetar 

 Jonaid Myzyri 

